
Vishnuproktam Garbhavasabhayamuktyartha
Shambhupujopadesham

વિષ્ણુપ્રોક્તં ગર્ભવાસભયમુક્ત્યાર્થ શમ્ભુપૂજોપદેશમ્

(શિવરહસ્યાન્તર્ગતે ઉગ્રાખ્યે)
- બ્રહ્માવિષ્ણુસંવાદે -
વિષ્ણુરુવાચ
ગર્ભવાસભયં યસ્ય ભવિષ્યતિ ચતુર્મુખ ।
તસ્ય તદ્ભયનાશસ્તુ નઃ વિના શમ્ભુપૂજયા॥ ૩૬॥
શમ્ભો શમ્ભો મહેશેતિ યે વદન્ત્યનિશં મુદા ।
ન તેષાં ગર્ભવાસોત્થં ભયં સઞ્જાયતે નૃણામ્॥ ૩૭॥
મહાદેવઃ મહેશેતિ યે વદન્ત્યનિશં મુદા ।
ન તેષાં ગર્ભવાસોત્થં ભયં સઞ્જાયતે નૃણામ્॥ ૩૮॥
કાલાગ્નિરુદ્ર વીરેતિ યે વદન્ત્યનિશં મુદા ।
ન તેષાં ગર્ભવાસોત્થં ભયં સઞ્જાયતે નૃણામ્॥ ૩૯॥
શઙ્કરોમાસહાયેતિ યે વદન્ત્યનિશં મુદા ।
ન તેષાં ગર્ભવાસોત્થં ભયં સઞ્જાયતે નૃણામ્॥ ૪૦॥
ત્રિપુરારે મખઘ્નેતિ યે વદન્ત્યનિશં મુદા ।
ન તેષાં ગર્ભવાસોત્થં ભયં સઞ્જાયતે નૃણામ્॥ ૪૧॥
ત્રિલોચનેતિ ભર્ગેતિ યે વદન્ત્યનિશં મુદા ।
ન તેષાં ગર્ભવાસોત્થં ભયં સઞ્જાયતે નૃણામ્॥ ૪૨॥
પિનાકપાણે સોમેતિ યે વદન્ત્યનિશં મુદા ।
ન તેષાં ગર્ભવાસોત્થં ભયં સઞ્જાયતે નૃણામ્॥ ૪૩॥
ચન્દ્રચૂડેતિ ભીમેતિ યે વદન્ત્યનિશં મુદા ।
ન તેષાં ગર્ભવાસોત્થં ભયં સઞ્જાયતે નૃણામ્॥ ૪૪॥

યસ્ય સ્મરણમાત્રેણ સદ્યઃ સંસારનાશનમ્ ।
તસ્ય દેવાધિદેવસ્ય શિવસ્યૈવાર્ચનં પરમ્॥ ૪૫॥
ન યન્નામસમં નામ શ્રુતૌ શ્રુત્યન્ત એવ વા ।
તસ્ય દેવાધિદેવસ્ય નામ સ્મર્તવ્યમૈશ્વરમ્॥ ૪૬॥
॥ ઇતિ શિવરહસ્યાન્તર્ગતે વિષ્ણુપ્રોક્તં ગર્ભવાસભયમુક્ત્યાર્થ શમ્ભુપૂજોપદેશં સમ્પૂર્ણમ્॥
-॥ શ્રીશિવરહસ્યમ્ । ઉગ્રાખ્યઃ સપ્તમાંશઃ । અધ્યાયઃ ૨૦। ૩૬-૪૬॥

- .. shrIshivarahasyam . ugrAkhyaH saptamAMshaH . adhyAyaH 20 . 36-46..

Notes:

Viṣṇu વિષ્ણુ gives Upadeśa ઉપદેશ to Brahmā બ્રહ્મા (Caturmukha ચતુર્મુખ) about worshiping
Śambhu શમ્ભુ and remembering Him with certain Names that results in freedom from fear

of being subject to births.

